
 

AD\1009832MT.doc  PE519.692v02-00 

MT Magħquda fid-diversità MT 

  

 PARLAMENT EWROPEW 2009 - 2014 

 

Kumitat għall-Baġits 
 

2013/0164(COD) 

15.11.2013 

OPINJONI 

tal-Kumitat għall-Baġits 

għall-Kumitat għall-Industrija, ir-Riċerka u l-Enerġija 

dwar il-proposta għal regolament tal-Parlament Ewropew u tal-Kunsill li 

jistabbilixxi l-Programm Copernicus u jħassar ir-Regolament (UE) 

Nru 911/2010 

(COM(2013)0312/2 – C7-0195/2013 – 2013/0164(COD)) 

Rapporteur għal opinjoni: Maria Da Graça Carvalho 

 



 

PE519.692v02-00 2/14 AD\1009832MT.doc 

MT 

PA_Legam 



 

AD\1009832MT.doc 3/14 PE519.692v02-00 

 MT 

ĠUSTIFIKAZZJONI QASIRA 

Il-programm Copernicus huwa propost bħala s-suċċessur tal-programm Ewropew ta' 

monitoraġġ tad-dinja GMES (Monitoraġġ Globali tal-Ambjent u s-Sigurtà) li ġie żviluppat l-

ewwel bħala parti mill-Programm Kwadru għar-riċerka u l-iżvilupp teknoloġiku u mbagħad 

stabbilit mill-2010 bħala programm operattiv fil-qasam tal-politika spazjali.  

L-għan ewlieni tiegħu huwa li jagħti data u informazzjoni li tkun ġejja minn osservazzjonijiet 

li jkunu saru fl-ispazju jew fil-post li jikkontribwixxu għall-ħarsien tal-ambjent, għall-

protezzjoni ċivili u għas-sigurtà - u fl-aħħar mill-aħħar għat-tkabbir ekonomiku. 

Bil-kontra tal-programmi finanzjarji l-oħra għall-perjodu 2014-2020, din il-proposta għal 

regolament li tistabbilixxi l-programm Copernicus tressqet mill-Kummissjoni wara l-

konklużjoni biss tan-negozjati dwar il-Qafas Finanzjarju Pluriennali (QFP) l-ġdid. Ladarba l-

QFP jkun approvat mill-istituzzjonijiet, il-programm Copernicus se jkollu linja baġitarja 

apposta taħt l-Intestatura 1a b'ammont ta' EUR 3 786 miljun fi prezzijiet tal-2011 

(EUR 4 291 miljun fi prezzijiet kurrenti) għal seba' snin. 

Il-ftehim QFP jkun jagħti wkoll garanziji fir-rigward tad-delimitazzjoni ta' dan l-ammont fil-

baġit tal-Unjoni Ewropea. L-ewwel nett, l-artikolu ddedikat lill-proġetti ta' skala kbira fl-

abbozz ta' Regolament li jistabbilixxi l-QFP għas-snin 2014-2020 jinkludi EUR 3 786 miljun 

(fi prezzijiet tal-2011) bħala ammont minimu għall-programm Copernicus - bħall-abbozz ta' 

Regolament imressaq mill-Kummissjoni dwar il-programm Copernicus. It-tieni nett, l-abbozz 

tal-Ftehim Interistituzzjonali jispeċifika li l-10 % tal-flessiblità leġiżlattiva (li fi ħdanu baġit 

annwali jista' jitbiegħed mill-ammont ta' referenza ta' programm) ma japplikax għall-proġetti 

ta' skala kbira. 

Ir-rapporteur tipprova tagħti garanziji ulterjuri għall-awtorità tal-baġit mingħajr ma tostakola 

l-bidu rapidu tal-programm. L-emendi proposti għandhom l-għan li jfornu aktar trasparenza 

fil-mudell ta' finanzjamenti ta' Copernicus u aktar informazzjoni u involviment tal-Parlament 

Ewropew, partikolarment fir-rigward tat-tqassim tal-pakkett Copernicus, tal-evoluzzjoni tal-

ispejjeż tiegħu u tal-użu tal-ftehimiet ta' delega, tal-għotijiet u tal-akkwist pubbliku bħala 

forom ta' finanzjamenti tal-Unjoni.  

Ir-rapporteur tipproponi wkoll li jiġi formalizzat l-involviment tal-utenti u tal-partijiet 

interessati billi jitkompla x-xogħol tal-"Forum tal-Utenti" stabbilit mir-Regolament GMES. 

Fl-aħħar nett, iżda mhux fl-importanza, minħabba l-espożizzjoni partikolari tas-satelitti 

Copernicus għar-riskju ta' kolliżjoni, ir-rapporteur tinsisti fuq il-kontribuzzjoni finanzjarja li 

Copernicus għandu jagħti lill-Programm ta' Appoġġ għas-Sorveljanza u l-Insegwiment fl-

Ispazju. 

EMENDI 

Il-Kumitat għall-Baġits jistieden lill-Kumitat għall-Industrija, ir-Riċerka u l-Enerġija, bħala l-

kumitat responsabbli, sabiex jinkorpora l-emendi li ġejjin fir-rapport tiegħu: 

Emenda  1 

Proposta għal regolament 

Premessa 9 

 

 

Test propost mill-Kummissjoni Emenda 

(9) Sabiex jikseb l-objettivi tiegħu, il-

programm Copernicus għandu jistrieħ fuq 

il-kapaċità awtonoma tal-Unjoni għall-

osservazzjonijiet li jkunu saru fl-ispazju u 

jipprovdi servizzi operattivi fil-qasam tal-

ambjent, il-protezzjoni ċivili u s-sigurtà. 

Għandu jagħmel ukoll użu mid-dejta 

disponibbli pprovduta fil-post, jiġifieri, 

mill-Istati Membri. Il-forniment ta' servizzi 

operattivi jiddependi fuq il-funzjonament 

tajjeb u s-sigurtà tal-komponent spazjali 

Copernicus. Ir-riskju dejjem jiżdied ta' 

kolliżjoni ma' satelliti oħrajn u residwu 

spazjali huma l-aktar theddida serja għall-

komponent spazjali Copernicus. Għalhekk, 

il-programm Copernicus għandu jappoġġja 

azzjonijiet immirati biex inaqqsu dawn ir-

riskji, b'mod partikolari billi 

jikkontribwixxi għall-programm stabbilit 

bid-Deċiżjoni [XXX] tal-Parlament 

Ewropew u tal-Kunsill li tistabbilixxi 

Programm ta' Appoġġ għas-Sorveljanza u 

l-Insegwiment fl-Ispazju11. 

(9) Sabiex jikseb l-objettivi tiegħu, il-

programm Copernicus għandu jistrieħ fuq 

il-kapaċità awtonoma tal-Unjoni għall-

osservazzjonijiet li jkunu saru fl-ispazju u 

jipprovdi servizzi operattivi fil-qasam tal-

ambjent, il-protezzjoni ċivili u s-sigurtà. 

Għandu jagħmel ukoll użu mid-dejta 

disponibbli pprovduta fil-post, jiġifieri, 

mill-Istati Membri. Il-forniment ta' servizzi 

operattivi jiddependi fuq il-funzjonament 

tajjeb u s-sigurtà tal-komponent spazjali 

Copernicus. Ir-riskju dejjem jiżdied ta' 

kolliżjoni ma' satelliti oħrajn u residwu 

spazjali huma l-aktar theddida serja għall-

komponent spazjali Copernicus. Għalhekk, 

il-programm Copernicus għandu jappoġġja 

azzjonijiet immirati biex inaqqsu dawn ir-

riskji, b'mod partikolari billi jforni, 

flimkien ma' EGNOS/Galileo, l-akbar 

kontribuzzjoni għall-programm stabbilit 

bid-Deċiżjoni [XXX] tal-Parlament 

Ewropew u tal-Kunsill li tistabbilixxi 

Programm ta' Appoġġ għas-Sorveljanza u 

l-Insegwiment fl-Ispazju11. 

______________ __________________ 

11 OJ L, , p.. 11ĠU L, , p.. 

Emenda  2 

Proposta għal regolament 

Premessa 10  

 

 

 

 

Test propost mill-Kummissjoni Emenda 

(10) Il-pakkett finanzjarju massimu 

meħtieġ għall-azzjonijiet Copernicus 

(2014-2020) huwa ta' EUR 3 786 miljun fi 

prezzijiet tal-2011, allokati f'kapitolu 

separat tal-baġit skont it-Titolu 2 tal-

Intestatura 1a tal-Baġit Ġenerali tal-Unjoni. 

In-nefqiet tal-persunal u dawk 

amministrattivi mġarrba mill-Kummissjoni 

fil-koordinazzjoni tal-programm 

Copernicus għandhom jiġu ffinanzjati mill-

baġit tal-Unjoni. 

(10) Bħala proġett ta' skala kbira skont it-

tifsira tal-[Artikolu 14] tar-Regolament 

tal-Kunsill (UE) Nru .../2013 li 

jistabbilixxi l-qafas finanzjarju 

pluriennali għas-snin 2014-2020, l-

ammont finanzjarju massimu disponibbli 

għall-azzjonijiet Copernicus (2014-2020) u 

għal kwalunkwe riskju potenzjali assoċjat 

mal-attivitajiet tiegħu huwa ta' 

EUR 3 786 miljun fi prezzijiet tal-2011, 

allokati f'kapitolu separat tal-baġit skont it-

Titolu 2 tal-Intestatura 1a tal-Baġit 

Ġenerali tal-Unjoni In-nefqiet tal-persunal 

u dawk amministrattivi mġarrba mill-

Kummissjoni fil-koordinazzjoni tal-

programm Copernicus għandhom jiġu 

ffinanzjati mill-baġit tal-Unjoni. Fil-każ ta' 

obbligi finanzjarji addizzjonali mhux 

previsti, kull żieda fil-kontribuzzjoni tal-

Unjoni ma għandhiex tkun askaptu ta' 

programmi oħrajn u għaldaqstant 

għandha tkun koperta mill-marġni 

disponibbli bejn il-limiti tal-QFP u l-limiti 

tar-riżorsi proprji. 

 

Emenda  3 

Proposta għal regolament 

Premessa 10a (ġdida) 

 

 

Test propost mill-Kummissjoni Emenda 

 (10a) Għal finijiet ta' ċarezza u bil-għan li 

jiġi ffaċilitat il-kontroll tal-ispejjeż, il-

pakkett Copernicus għandu jinqasam 

f'diversi kategoriji skont l-objettivi 

speċifiċi stabbiliti f'dan ir-Regolament. Is-

setgħa ta' adozzjoni ta' atti skont l-

Artikolu 290 tat-Trattat dwar il-

Funzjonament tal-Unjoni Ewropea 

għandha tkun iddelegata lill-Kummissjoni 

fir-rigward tar-riallokazzjoni tal-fondi 

minn objettiv speċifiku għall-ieħor, fil-każ 

li fih id-devjazzjoni tiskorri l-ħames punti 

perċentwali, u tal-ispeċifikazzjoni tal-

prijoritajiet ta' finanzjament li jiġu rifletti 

fil-programmi ta' ħidma. 

 

Emenda  4 

Proposta għal regolament 

Premessa 16 

 

 

Test propost mill-Kummissjoni Emenda 

(16) Il-Kummissjoni għandu jkollha r-

responsabbiltà globali għall-programm 

Copernicus. Għandha tiddefinixxi l-

prijoritajiet u l-objettivi tiegħu u tiżgura l-

koordinazzjoni u s-sorveljanza ġenerali tal-

programm. 

(16) Il-Kummissjoni għandu jkollha r-

responsabbiltà globali għall-programm 

Copernicus. Għandha tiddefinixxi l-

prijoritajiet u l-objettivi tiegħu b'mod ċar u 

bil-quddiem u tiżgura l-koordinazzjoni u s-

sorveljanza ġenerali tal-programm. Dan 

għandu jinkludi wkoll sforzi speċjali li 

jwasslu biex iżidu s-sensibilizzazzjoni 

dwar l-importanza u l-onnipreżenza tal-

programmi spazjali fil-ħajja ta' kuljum. 

Għandha tforni fil-ħin lill-Parlament 

Ewropew u lill-Kunsill l-informazzjoni 

kollha rilevanti li għandha x'taqsam mal-

programm. 

Ġustifikazzjoni 

Il-fehim u l-appoġġ adegwat tal-pubbliku huma kruċjali għall-ġustifikazzjoni tal-baġit, kif 

ukoll għall-promozzjoni ta' prodotti tal-programmi spazjali. 

 

Emenda  5 

Proposta għal regolament 

Premessa 25 

Test propost mill-Kummissjoni Emenda 

(25) Sabiex jiżdied il-valur ta' Copernicus 

għall-utenti, il-Kummissjoni għandha tiġi 

assistita minn rappreżentanti ta' utenti tan-

nofs u utenti finali, esperti mill-Istati 

Membri, inklużi minn aġenziji nazzjonali 

rilevanti, jew minn esperti indipendenti. 

(25) Sabiex jiżdied il-valur ta' Copernicus 

għall-utenti, il-Kummissjoni għandha tiġi 

assistita minn entità apposta (il-"Forum 

tal-Utenti") li tlaqqa' lir-rappreżentanti ta' 

utenti tan-nofs u utenti finali, esperti mill-

Istati Membri, inklużi minn aġenziji 

nazzjonali rilevanti, u esperti indipendenti. 

Il-partijiet interessati rilevanti l-oħrajn 

jistgħu jiġu mistiedna jipparteċipaw bħala 

osservaturi. 

Ġustifikazzjoni 

Ir-Regolament il-ġdid għandu jibni fuq il-"Forum tal-Utenti" stabbilit mir-

Regolament 911/2010 dwar il-GMES preċedenti. 

 

Emenda  6 

Proposta għal regolament 

Artikolu 5 – punt c 

 

 

Test propost mill-Kummissjoni Emenda 

(c) Kontribuzzjoni għall-protezzjoni tas-

satelliti kontra r-riskju ta' kolliżjoni. 

(c) Kontribuzzjoni għall-protezzjoni tas-

satelliti kontra r-riskju ta' kolliżjoni 

permezz tal-implimentazzjoni tad-

Deċiżjoni [XXX] tal-Parlament Ewropew 

u tal-Kunsill li tistabbilixxi Programm ta' 

Appoġġ għas-Sorveljanza u l-Insegwiment 

fl-Ispazju. 

Ġustifikazzjoni 

Għandu jiġi ċċarat li l-programm Copernicus se jikkontribwixxi għall-Programm ta' Appoġġ 

għas-Sorveljanza u l-Insegwiment fl-Ispazju. 

 

Emenda  7 

Proposta għal regolament 

Artikolu 7 – paragrafu 1 

Test propost mill-Kummissjoni Emenda 

1. Il-pakkett finanzjarju allokat għall-

programm Copernicus għall-perjodu 2014 

– 2020 għandu ammont massimu ta' 
EUR 3 786 miljun fi prezzijiet tal-2011. 

1. L-ammont massimu għall-

implimentazzjoni tal-programm 
Copernicus u għall-kopertura tar-riskji 

assoċjati mal-attivitajiet tiegħu għall-

perjodu 2014-2020 huwa ffissat għal 
EUR 3 786 miljun fi prezzijiet tal-2011, 

konformement mal-[Artikolu 14] tar-

Regolament tal-Kunsill (UE) Nru [...] li 

jistabbilixxi l-qafas finanzjarju 

pluriennali għas-snin 2014-2020.  

Fi ħdan dan l-ammont, l-

approprjazzjonijiet operattivi għandhom 

jitqassmu lill-objettivi speċifiċi kif definit 

fl-Artikolu 3 skont is-segwenti: 

 (a) l-għoti ta' servizzi operattivi msemmija 

fil-punt 1 tal-Artikolu 4 skont il-bżonnijiet 

tal-utenti, [X] %; 

 (b) l-għoti ta' aċċess sostenibbli u 

affidabbli lill-osservazzjonijiet li jkunu 

saru fl-ispazju. [X] %. 

 

Emenda  8 

Proposta għal regolament 

Artikolu 7 – paragrafu 1a (ġdid) 

 

 

Test propost mill-Kummissjoni Emenda 

 1a. Meta jirriżulta neċessarju għad-

devjazzjoni mill-allokazzjoni għal objettiv 

speċifiku b'aktar minn 5 punti 

perċentwali, il-Kummissjoni għandha 

tingħata s-setgħa li tadotta atti delegati 

skont l-Artikolu 21 bil-għan li temenda 

dan it-tqassim. 

Emenda  9 

Proposta għal regolament 

Artikolu 7 – paragrafu 1b (ġdid) 

 

 

Test propost mill-Kummissjoni Emenda 

 1b. Il-Kummissjoni għandha tingħata s-

setgħa li tadotta atti delegati skont l-

Artikolu 21 biex tispeċifika l-prijoritajiet 

ta' finanzjament li huma riflessi fil-

programmi ta' ħidma. L-ewwel att delegat 

jiġi adottat qabel ...*. 

 ______________ 

 *ĠU: daħħal id-data sena wara d-dħul 

fis-seħħ ta' dan ir-Regolament. 

 

Emenda  10 

Proposta għal regolament 

Artikolu 7a (ġdid) 

 

 

Test propost mill-Kummissjoni Emenda 

 Artikolu 7a 

 Forom ta' finanzjament mill-Unjoni 

 1. Il-finanzjament mill-Unjoni jista' jieħu 

l-forom ġuridiċi li ġejjin: 

 (a) ftehimiet ta' delega; 

 (b) għotjiet; 

 (c) kuntratti ta' akkwist pubbliku. 

 2. Għandhom ikunu garantiti l-

kompetizzjoni ġenwina, it-trasparenza u t-

trattament indaqs fl-għoti tal-

finanzjamenti mill-Unjoni, skont ir-

Regolament (UE, Euratom) 

Nru 966/2012. 

 3. Il-Kummissjoni għandha tirrapporta 

lill-Parlament Ewropew u lill-Kunsill 

dwar l-allokazzjoni tal-finanzjamenti tal-

Unjoni, il-proċess ta' valutazzjoni u r-

riżultati tas-sejħiet għall-offerti u tal-

kuntratti konklużi abbażi ta' dan l-

Artikolu, wara l-aġġudikazzjoni tal-

kuntratti. 

Ġustifikazzjoni 

Għal finijiet ta' ċarezza u trasparenza, din l-emenda terġa' tieħu d-dispożizzjonijiet mir-

Regolament 911/2010 dwar il-GMES preċedenti. 

 

 

Emenda  11 

Proposta għal regolament 

Artikolu 11 – paragrafu 7a (ġdid) 

 

 

Test propost mill-Kummissjoni Emenda 

 7a. Il-Kummissjoni għandha tforni fil-ħin 

lill-Parlament Ewropew u lill-Istati 

Membri l-informazzjoni kollha rilevanti li 

għandha x'taqsam mal-programm, 

partikolarment f'termini ta' ġestjoni tar-

riskji, spejjeż, skeda u prestazzjoni. 

 

 

Emenda  12 

Proposta għal regolament 

Artikolu 12 – paragrafu 6a (ġdid) 

 

 

Test propost mill-Kummissjoni Emenda 

 6a. Il-kompiti għandhom ikunu fdati lill-

korpi l-oħrajn permezz tal-ftehimiet ta' 

delega skont l-Artikoli 58 u 60 tar-

Regolament (UE, Euratom) 

Nru 966/2012. Il-Kummissjoni għandha 

tinforma lill-Parlament Ewropew u lill-

Kunsill qabel il-konklużjoni tagħhom. 

Emenda  13 

Proposta għal regolament 

Artikolu 17 – paragrafu 4 

 

Test propost mill-Kummissjoni Emenda 

4. Mingħajr preġudizzju għall-

paragrafi 1, 2 u 3, il-ftehimiet ta' 

kooperazzjoni ma' pajjiżi terzi u ma' 

organizzazzjonijiet internazzjonali, 

kuntratti, ftehimiet ta' għotja u deċiżjonijiet 

ta' għotja, li jirriżultaw mill-

implimentazzjoni ta' dan il-Programm 

għandu jkun fihom dispożizzjonijiet li 

espressament jagħtu s-setgħa lill-

Kummissjoni, lill-Qorti tal-Awdituri u lill-

OLAF biex iwettqu tali awditjar u 

investigazzjonijiet, skont il-kompetenzi 

rispettivi tagħhom. 

4. Mingħajr preġudizzju għall-

paragrafi 1, 2 u 3, il-ftehimiet ta' 

kooperazzjoni ma' pajjiżi terzi u ma' 

organizzazzjonijiet internazzjonali, 

kuntratti, ftehimiet ta' għotja u deċiżjonijiet 

ta' għotja, li jirriżultaw mill-

implimentazzjoni ta' dan il-Programm 

għandu jkun fihom dispożizzjonijiet li 

espressament jagħtu s-setgħa lill-

Kummissjoni, lill-Qorti tal-Awdituri u lill-

OLAF biex iwettqu tali awditjar u 

investigazzjonijiet, skont il-kompetenzi 

rispettivi tagħhom. Il-Parlament Ewropew 

għandu jiġi informat dwar ir-riżultati ta' 

dan l-awditjar u dawn l-

investigazzjonijiet. 

 

 

Emenda  14 

Proposta għal regolament 

Artikolu 17a (ġdid) 

 

 

Test propost mill-Kummissjoni Emenda 

 Artikolu 17a 

 Informazzjoni lill-Parlament Ewropew u 

lill-Kunsill 

 Kull sena, meta tippreżenta l-abbozz tal-

baġit, il-Kummissjoni għandha 

tippreżenta rapport lill-Parlament 

Ewropew u lill-Kunsill dwar l-

implimentazzjoni tal-programm 

Copernicus. Tali rapport għandu jkun fih 

l-informazzjoni kollha li għandha 

x'taqsam mal-programmi, partikolarment 

rigward: 

 (a) il-ġestjoni tar-riskji, l-ispejjeż 

kumplessivi, il-kost operattiv, l-iskeda u l-

prestazzjoni kif imsemmi fl-Artikolu 11; 

 (b) il-funzjonament tal-ftehimiet ta' 

delega konklużi skont l-Artikolu 12; 

 (c) l-akkwist pubbliku kif imsemmi fl-

Artikolu 7a. 

 

 

 

Emenda  15 

Proposta għal regolament 

Artikolu 19 – titolu 

 

 

Test propost mill-Kummissjoni Emenda 

Assistenza lill-Kummissjoni Forum tal-Utenti 

Ġustifikazzjoni 

Ir-Regolament il-ġdid għandu jibni fuq il-"Forum tal-Utenti" stabbilit mir-

Regolament 911/2010 dwar il-GMES preċedenti. 

 

Emenda  16 

Proposta għal regolament 

Artikolu 19 – paragrafu 1 

 

 

Test propost mill-Kummissjoni Emenda 

Il-Kummissjoni tista' tiġi assistita minn 

rappreżentanti ta' utenti finali, esperti 

indipendenti, b'mod partikolari dwar 

kwistjonijiet ta' sigurtà, u minn 

rappreżentanti tal-aġenziji nazzjonali 

rilevanti, b'mod partikolari aġenziji spazjali 

nazzjonali, biex jipprovduha bil-

kompetenza teknika u xjentifika meħtieġa 

1. Il-Kummissjoni tista' tiġi assistita minn 

entità apposta, il-"Forum tal-Utenti", li 

tlaqqa' lir-rappreżentanti ta' utenti tan-

nofs u l-utenti finali, esperti indipendenti, 

b'mod partikolari dwar kwistjonijiet ta' 

sigurtà, u minn rappreżentanti tal-aġenziji 

nazzjonali rilevanti, b'mod partikolari 

aġenziji spazjali nazzjonali, biex 

u bir-reazzjoni tal-utenti. jipprovduha bil-kompetenza teknika u 

xjentifika meħtieġa u bir-reazzjoni tal-

utenti. Il-partijiet interessati l-oħrajn 

jistgħu jiġu mistiedna bħala osservaturi. 

 

 

Emenda  17 

Proposta għal regolament 

Artikolu 19 – paragrafu 1a (ġdid) 

 

 

Test propost mill-Kummissjoni Emenda 

 1a. Il-Kummissjoni għandha tippresjedi l-

Forum tal-Utenti u toffri s-segretarjat 

tagħha. Il-Forum tal-Utenti għandu 

jadotta r-regoli ta' proċedura tiegħu. Il-

Parlament Ewropew, il-Kunsill u l-

Kumitat Copernicus għandhom ikunu 

totalment informati bil-proċeduri. 

Emenda  18 

Proposta għal regolament 

Artikolu 22 – paragrafu 1a (ġdid) 

 

 

Test propost mill-Kummissjoni Emenda 

 1a. Sa mhux aktar tard mit-

30 ta' Ġunju 2016 għandu jiġi ppreżentat 

rapport interim ta' valutazzjoni u għandu 

jkun fih valutazzjoni akkurata tal-qbiż 

possibbli tal-ispejjeż. 

